Contigo Navarra-Zurekin Nafarroa talde parlamentarioko Carlos Guzmán Pérez parlamentariak, Legebiltzarreko Erregelamenduan ezarritakoaren babesean, honako mozio hau aurkezten du, Osoko Bilkuran eztabaidatzeko:
Eskatzen dugu mozio hau betetzeari buruzko jarraipena Nafarroako Parlamentuko Eskubide Sozialetako, Ekonomia Sozialeko eta Enpleguko Batzordean egin dadila.
Zioen azalpena
“Bizikidetzazko eta Berdintasunezko Legegintzaldi Berritzaile eta Aurrerakoirako Programa-akordioa (2019-2023)” agiriaren 89. puntuak honako hau zioen:
"Garapenerako Lankidetzako Nafarroako Agentzia bat sortzeko aukera aztertu, Lankidetzarako III Plan Zuzentzailearen esparruan eta GKEen kontsentsuarekin".
Legegintzaldi horretan azterlan bat egin bazen ere, azkenean, asmo hori ez zen gauzatu Nafarroako Lankidetzarako III. Plan Zuzendarian (2021-2024), zeina amaituta eta ebaluazio-fasean baitago une honetan.
Heldu diren hilabeteak funtsezkoak izanen direnez III. plan horren ebaluazioa egiteko eta Nafarroako lankidetzarako IV. Plan Zuzendaria taxutzeko, proposamen honek berriz hartu du garrantzia.
Nafarroa bezalako erkidego batentzat, bere irudia atzerrian definitzeko goiburuetako bat izan behar dute garapenerako lankidetzako politikek. Izan ere, hainbat ahotsek aldarrikatzen dute lankidetza-politikek gizarte-zerbitzuaren egungo ikusmoldea gainditu behar dutela, eta edozein erakunderen Kanpo Politiken funtsezko zati izan behar dutela.
Agentzia bat sortzeak lankidetza-politika publikoen teknifikazioa eta kudeaketa hobetuko lituzke, Nafarroa Lankidetzaren mapa globalean hobeto kokatzea bermatuta hartara. Andaluziak, Kantabriak (kasu honetan, fundazio publiko baten bidez), Extremadurak, Euskal Autonomia Erkidegoak eta Asturiasek agentzia propioak dituzte, eta agentzia horiek, Espainiako Agentziarekin batera, eredu eta inspirazio gisa erabil daitezke.
Gaur egungoa bezalako testuinguru geopolitikoan, non handiak baitira desberdinkeriak, Garapenerako Lankidetzarako Politika Publikoek lehen mailako lehentasun politikoa izan behar dute gizarte aurreratuentzat, eta, beraz, ezinbestekoa da politika horiek hobetzeko eta kudeatzeko tresnak sortzea.
Horregatik guztiagatik, gaur egun ezinbestekoa da Garapenerako Lankidetzaren Nafarroako Agentzia sortzea Nafarroako Lankidetzarako IV. Plan Zuzentzailean.
Erabaki-proposamena:
1. Nafarroako Parlamentuak Nafarroako Gobernuko Eskubide Sozialetako, Ekonomia Sozialeko eta Enpleguko Departamentua premiatzen du behin betikoz ekin diezaion Nafarroako Lankidetzarako IV. Plan Zuzentzailean Nafarroako Garapenerako Lankidetzaren Agentzia sortzeari.

